
Trosglwyddo Eiddo i Grwpiau Cymunedol

Mae Corff y Cynrychiolwyr yr Eglwys yng Nghymru, sef perchennog y rhan fwyaf o
eiddo’r Eglwys yng Nghymru, yn awyddus mewn egwyddor i weld sut gellid
defnyddio asedau nad oes defnydd pellach iddynt at waith cenhadol yr Eglwys, i
gyfrannu at les a chynaliadwyedd cymunedau. Mae’r polisi hwn yn ymwneud ag
asedau eiddo sydd wedi bod yn cael eu defnyddio at ddibenion cymunedol h.y. hen
eglwysi a neuaddau eglwys.

Asedau Cymunedol

Mae eglwysi a neuaddau eglwys wedi darparu lle i addoli a chynnal gweithgarwch
cymunedol yn aml iawn am genedlaethau lawer. Mae'r eiddo dan sylw wedi bod yn
destun gofal gan bob cynulleidfa leol, gyda chefnogaeth y gymuned ehangach.
Weithiau, mae’r amser yn dod pan nad yw’n bosibl mwyach i’r adeiladau hyn gael eu
rheoli gan y gynulleidfa o addolwyr drwy Gyngor yr Ardal Genhadaeth neu
Weinidogaeth.

Fodd bynnag, mae’n bosibl weithiau i sefydliad cymunedol arall yn y gymuned honno
weld dyfodol hyfyw i’r adeilad y tu hwnt i'w ddefnydd eglwysig traddodiadol. Mae
Corff y Cynrychiolwyr yn cydnabod gwerth yr adeiladau hyn fel asedau cymunedol
ac mae’n ceisio croesawu, annog a hwyluso eu trosglwyddo at ddibenion cymunedol
buddiol.

Statws Elusennol

O dan Ddeddf Elusennau 2022, rhaid i Gorff y Cynrychiolwyr sicrhau bod unrhyw
delerau gwaredu yn cynrychioli’r canlyniad gorau sy’n rhesymol bosibl i’r elusen. I'r
perwyl hwnnw, bydd Corff y Cynrychiolwyr yn derbyn cyngor gan Syrféwr Siartredig
mewn perthynas ag unrhyw drosglwyddiad arfaethedig. Byddai hyn yn cynnwys
cyngor ar bris gwerthu a rhent tebygol pe bai’r eiddo ar gael ar y farchnad agored.

Wrth ystyried hyn, mae Corff y Cynrychiolwyr yn gyffredinol o’r farn fod trosglwyddo
hen eglwys a neuadd eglwys at ddefnydd cymunedol yn ganlyniad cadarnhaol ac yn
gwella cenhadaeth a gweinidogaeth yr Eglwys yng Nghymru a’i hamcanion
elusennol. Mae gweddill y ddogfen hon yn nodi rhai ystyriaethau allweddol y byddai
angen eu bodloni er mwyn i drosglwyddiad at ddefnydd cymunedol fod yn bosibl.

Marchnata

Dylai Ardal Gweinidogaeth/Cenhadaeth gynnal ymgynghoriad lleol fel rhan o broses
sy’n arwain at gau adeilad yn derfynol. Trwy'r broses hon gall cynnig ddod i’r fei am
ddefnydd cymunedol posibl sef rhywbeth y gellir ei ystyried yn erbyn y meini prawf
isod cyn rhoi’'r eiddo ar y farchnad agored.

Pan fyddwn o’r farn fod adeilad o bosibl wedi denu diddordeb cymunedol, byddwn yn
gyffredinol yn mabwysiadu dull Mynegi Diddordeb at farchnata. Byddwn yn
defnyddio asiantau allanol i farchnata argaeledd yr adeilad ac yn gwahodd unrhyw
bartion & diddordeb i gyflwyno cynigion. Gallai hyn ddatgelu diddordeb cymunedol
nad yw wedi ei fynegi’n flaenorol, a bydd hyn yn cael ei groesawu.

Natur a statws y trosglwyddai

Rhaid i Gorff y Cynrychiolwyr fod yn hyderus am natur y sefydliad sy’n ceisio caffael
yr adeilad. Ni ddylai defnydd cymunedol weithredu fel llen i guddio elw masnachol. I'r
perwyl hwnnw, mae’n rhaid i unrhyw grip fod & chyfansoddiad ffurfiol gyda nodau
cymunedol clir a dibenion elusennol (er nad oes angen bod yn elusen gofrestredig o
reidrwydd). Dylai unrhyw grwpiau o’r fath fodloni’r amodau canlynol:

i. Sefydliad gwirfoddol neu gymunedol, menter gymdeithasol neu grip
nid-er-elw arall, yn ddelfrydol Sefydliad Corfforedig Elusennol neu
gwmni elusennol cyfyngedig drwy warant.

ii. Darparu gwasanaethau sy’n cynhyrchu buddion cymdeithasol,
economaidd neu amgylcheddol i’r gymuned lle mae’r adeilad wedi’i
leoli.

iii. Meddu ary galluireoli'r ased a chael cyfarwyddwyr neu aelodau
pwyllgor sydd &’r profiad a’r sgiliau angenrheidiol.

iv. Bod a systemau, llywodraethu a pholisiau cadarn ar waith, neu
gynlluniau pendant i’'w datblygu.

Cefnogaeth leol

Mae’n hanfodol bod cynigion y grivp cymunedol ar gyfer yr adeilad yn cael eu
cefnogi gan yr Ardal Weinidogaeth/Genhadaeth lle mae’r adeilad wedi’i leoli. Ni
ddylai’r gweithgareddau yn yr adeilad yn y dyfodol wrthdaro & gwaith yr Ardal
Weinidogaeth/Genhadaeth. Yn wir, lle bo hynny’n bosibl, dylent ei ategu a’i gefnogi.
I'r perwyl hwnnw, mae trafodaethau buan gyda’r Ardal Weinidogaeth/Genhadaeth yn
hanfodol.

Bydd angen i'r Esgob Cadeiriol lleol gefnogi unrhyw drosglwyddiad hefyd.

Meini Prawf ar gyfer Asesu Cynigion

Byddwn yn ystyried cynigion yn erbyn y meini prawf canlynol. Gofynnir i grwpiau
lenwi Ffurflen Gynnig sy’n esbonio eu hymateb i bob un o’r meini prawf ynghyd &
gwybodaeth ategol.

Mae’r broses ar gyfer trosglwyddo eiddo i grip cymunedol yn dechrau trwy
gwblhau’r Ffurflen Gynnig. Y ffurflen hon yw sail unrhyw gofnodion sy’n cael eu
hadolygu gan ymddiriedolwyr Corff y Cynrychiolwyr. Mae’n nodi’r deg maen prawf
allweddol sy’n llywio’r gwaith o asesu unrhyw gynnig, gan sicrhau eglurder,
tryloywder a thegwch wrth wneud penderfyniadau. Ar 8l ei chyflwyno, bydd y Ffurflen
Gynnig yn cael ei hystyried yn un o gyfarfodydd chwarterol yr ymddiriedolwyr. Ar él y
cyfarfod hwnnw, bydd y grivp sy’n ymgeisio yn derbyn adborth yn amlinellu
penderfyniad yr ymddiriedolwyr ac unrhyw gamau nesaf sydd eu hangen.

Maen prawf Ystyriaethau

1. | Natura Diben: Cadarnhau mai’r gymuned sy’n greiddiol i ffocws y
statws y gnwp yn hytrach na budd masnachol.
cynigydd

Yn achos sefydliad cymunedol, byddem yn ystyried yn
erbyn y meini prawf a nodwyd uchod yn ‘Natur a statws y
trosglwyddai’.

Profiad a
Hygrededd

Diben: Asesu profiad a hygrededd o ran cyflawni prosiectau
cymunedol.

Mae hanes blaenorol o gyflawni llwyddiannus yn ddefnyddiol.
Os yw'r grivp yn un newydd, rhowch dystiolaeth o brosiectau
lle mae ei ymddiriedolwyr neu aelodau’r pwyllgor wedi
chwarae rhan mewn cyflawni llwyddiannus.

Sail i'r
Trosglwyddo

Diben: Egluro’r trefniant trosglwyddo sy’n cael ei ffafrio.
Byddai Corff y Cynrychiolwyr yn ystyried ystod o drefniadau
trosglwyddo. Gwelir manylion y gwahanol drefniadau
trosglwyddo isod o dan ‘Sail i'r Trosglwyddo’.

Defnydd
arfaethedig
o’r eiddo

Diben: Sicrhau y bydd yr adeilad yn diwallu anghenion
cymunedol ac yn cydweddu & gwerthoedd yr Eglwys yng
Nghymru.

Ar gyfer cynigion cymunedol, rydyn ni’n croesawu mentrau
sy’n defnyddio’r adeilad i gynnal gweithgareddau cymunedol,;
darparu gwasanaethau i'r gymuned yn enwedig rhai sy’n
ymwneud & materion cymdeithasol megis mynd i’r afael a
thlodi, materion iechyd neu i hybu lles; cadw treftadaeth yr
adeilad a’i agor ar gyfer y cyhoedd; gweithredu mentrau
cymdeithasol lleol neu fusnesau cymunedol er budd y
gymuned; neu greu tai fforddiadwy a mynd i'r afael a
digartrefedd.

Hyfywedd y
cynnig

Diben: Cadarnhau bod y cynnig yn realistig a bod modd ei
gyflawni.

Dylai pob cynnig ddangos hyfywedd. Rydyn ni'n cydnabod
bod angen amser yn aml i sefydlu hyfywedd ac y gallai fod
yn gyfnod cynnar ar gynigion. Fodd bynnag, bydd cynigion
mwy datblygedig, megis cynlluniau gyda chyllid ar waith neu
gadarnhad o statws cyfreithiol y griwp, bob amser yn gryfach.
Mae cynllun busnes amlinellol sy’n nodi costau cyfalaf ac
amcan o incwm a gwariant gweithredu yn dystiolaeth
hanfodol o hyfywedd. Bydd yn anoddach cefnogi cynigion
sy’n ddim byd mwy na syniadau heb dystiolaeth glir o angen,
hyfywedd a’r gallu i'w cyflawni.

Telerau
ariannol y
trosglwyddo

Diben: Gwerthuso’r budd ariannol i’r Eglwys yng Nghymru

Byddwn yn ystyried budd ariannol pob cynnig ynghyd &’r
meini prawf eraill. Dylai cynigion nodi’n glir unrhyw gyfraniad
ariannol y mae’r grwp yn fodlon ei gynnig a darparu prawf fod
yr arian ar gael. Gallai hyn gynnwys talu costau parhaus yr
Eglwys, megis cymryd cyfrifoldeb am gynnal a chadw
mynwent.

Amserlen a
chostau
interim

Diben: Asesu pa mor gyflym mae modd cwblhau’r
trosglwyddo a goblygiadau costau interim.

Os yw cwblhau trosglwyddo yn debygol o gymryd amser,
mae’n rhaid i Gorff y Cynrychiolwyr dalu costau interim fel
yswiriant a chynnal a chadw.

Mae cynigion sy’n gallu cael eu cwblhau’n gynt yn fwy
deniadol, ond rydyn ni’n deall y gall fod angen amser ar
grwpiau cymunedol i gwblhau trefniadau. Byddem yn ystyried
cyfnod datblygu o hyd at ddwy flynedd cyn cwblhau, ar yr
amod bod cynllun clir ar waith sy’n dangos sut y bydd y grivp
yn symud ymlaen yn ystod y cyfnod hwnnw, gan gynnwys
unrhyw gyfraniadau maen nhw’n mynd i'w gwneud tuag at
gostau parhaus.

Cefnogaeth
gan blwyf ac
esgobaeth

~

Diben: Sicrhau cydweddu & blaenoriaethau plwyf a’r
esgobaeth leol.

Mae’'n hanfodol bod cynigion y grivp cymunedol ar gyfer yr
adeilad yn cael eu cefnogi gan yr Ardal Genhadaeth neu
Weinidogaeth lle mae’r adeilad wedi’i leoli. Ni ddylai
gweithgareddau yn yr adeilad yn y dyfodol wrthdaro & gwaith
yr Ardal Genhadaeth neu Weinidogaeth. Lle bo hynny’'n
bosibl, mae angen iddyn nhw ei ategu a’i gefnogi. Felly, mae
trafodaethau buan gyda Chyngor yr Ardal Genhadaeth neu
Weinidogaeth yn hanfodol, a bydd angen i’r Esgob Cadeiriol
lleol gefnogi unrhyw drosglwyddiad hefyd.

Cefnogaeth a
diddordeb o
du’r gymuned

Diben: Dangos cefnogaeth gymunedol gref i’r cynnig.

Mae cefnogaeth gan y gymuned yn hanfodol i sicrhau
llwyddiant a chynaliadwyedd hirdymor unrhyw
drosglwyddiad. Mae gallu profi bod pobl leol a rhanddeiliaid
yn dangos diddordeb a chefnogaeth i'r cynllun yn helpu i
gadarnhau bod yr adeilad yn mynd i barhau i wasanaethu
anghenion gwirioneddol y gymuned.

10.

Cyfraniad at
genhadaeth
yr eglwys

Diben: Sicrhau bod y cynnig yn hyrwyddo cenhadaeth ac
amcanion elusennol yr Eglwys.

Dyma’r maen prawf mwyaf sylfaenol — sut mae’r cynnig yn
hybu cenhadaeth yr Eglwys? Mae’r Eglwys yng Nghymru yn
credu ac yn cyhoeddi Newyddion Da lesu Grist. Dylai unrhyw
gynigion ein galluogi i hyrwyddo’r genhadaeth hon naill ai
drwy natur y gweithgareddau yn yr adeilad, y budd ariannol
neu gyfuniad o’r ddau.

Sail i’'r Trosglwyddo

Mae sawl ffordd o drosglwyddo eiddo. Mae’r rhain wedi’'u nodi isod. Waeth beth fo'r
strwythur cyfreithiol, bydd cyfamodau penodol bob amser ynghlwm wrth
drosglwyddiadau er mwyn diogelu buddiannau’r Eglwys yng Nghymru, ac mae’r
rhain yn cael eu nodi yn yr adran ganlynol.

Sail y Trosglwyddo

Manylion

1. | Rhydd- e Trosglwyddo'r rhydd-ddaliad heb gyfyngiadau ac
ddaliad heb eithrio ein cyfamodau safonol (gweler isod).
gyfyngiad (y o Hyblygrwydd llawn i’'r trosglwyddai o ran y defnydd o’r
tu hwnt i’'n eiddo yn y dyfodol.
cyfamodau o Gwerthu am bris llawn y farchnad fel arfer.
safonol) e Noder: fel y cyfryw, nid ydym yn gwerthu rhydd-

ddaliad mynwentydd ac eithrio i awdurdod claddu
lleol.

2. | Prydles 999 e Trosglwyddo drwy brydles hir gyda chyfyngiad
mlynedd gyda defnyddiwr yn cyfyngu defnydd at ddibenion
chyfyngiad cymunedol ac yn amodol ar ein cyfamodau safonol.
defnydd « Mae'’r pris gwerthu yn adlewyrchu’r cyfyngiad a’r
cymunedol a gwerth lesddaliad.
chymal
gorswm

3. | Gosod ar e Gosod ar delerau masnachol safonol gyda phrydles
delerau Atgyweirio ac Yswirio Llawn am gyfnod o hyd at 30
masnachol mlynedd, yn amodol ar ein cyfamodau safonol.
safonol e Y tenant sy’n gyfrifol am yr holl welliannau, gwaith

atgyweirio a chostau yswiriant.

e« Os oes angen buddsoddiad sylweddol ar yr eiddo,
gellir caniatau cyfnod cychwynnol i waith y cytunwyd
arno gael ei gwblhau; gallai methu & gwneud hynny
arwain at ddiddymu’r brydles.

e« Mae’r rhan fwyaf o gyllidwyr angen prydles o 10
mlynedd neu fwy; yn gyffredinol rydyn ni'n ystyried
prydlesi hyd at 30 mlynedd.

e Bydd rhent yn seiliedig ar werth rhent y farchnad
agored ond mae gostyngiad pris yn bosibl i
adlewyrchu dal gafael ar ddefnydd gan yr Eglwys neu
fuddion eraill.

4. | Gosod gyda e Gosod ar delerau masnachol safonol gyda phrydles
chyfyngiad Atgyweirio ac Yswirio Llawn am gyfnod o hyd at 30
defnydd mlynedd, yn cyfyngur defnydd at ddibenion
cymunedol cymunedol ac yn amodol ar ein cyfamodau safonol.

e Y tenant sy'n gyfrifol am yr holl welliannau, gwaith
atgyweirio a chostau yswiriant.

o Bydd rhent yn seiliedig ar werth rhent y farchnad
agored ond mae gostyngiad pris yn bosibl i
adlewyrchu’'r defnydd cyfyngedig neu ddal gafael ar
ddefnydd gan yr Eglwys neu fuddion eraill.

5. | Gosod gydag o Gallai opsiynau 3 a 4 gynnwys opsiwn i’r grip brynu’r

opsiwn i
brynu

rhydd-ddaliad yn y dyfodol.

Mae’n bosibl cytuno ar bris prynu ymlaen llaw neu ar
sail prisio adeg y pryniant. Bydd hyn yn dibynnu ar hyd
y les

Mae modd ystyried talu’r pris prynu yn raddol, yn
amodol ar dalu llog.

Yn amodol ar ein cyfamodau safonol.

Cyfamodau Safonol

Wrth drosglwyddo hen eglwysi neu neuaddau eglwys, byddwn bob amser yn pennu’r
cyfamodau safonol canlynol:

Hen Eglwysi

Ni ddylai’r adeilad gael ei ddefnyddio ar gyfer cynhyrchu, dosbarthu neu werthu
alcohol*.

Ni ddylai’r adeilad gael ei ddefnyddio at ddibenion crefyddol**.

Ni ddylai’r adeilad gael ei ddefnyddio at ddibenion anfoesol, halogol, sarhaus
neu swnllyd; ar gyfer y cyfryngau seicig neu ocwilt; fel clwb neu unrhyw
ddefnydd a allai achosi niwsans neu amhleser i’r gwerthwr neu’r defnydd o
unrhyw dir a gedwir lle bo hynny’n berthnasol; ar gyfer priodasau.

Rhaid i'r eiddo beidio & chael ei alw’n Eglwys Sant/Santes......... ac ni ddylid ei
alw gan unrhyw enw sy’n gysylltiedig &’i ddefnydd fel eglwys neu’r cysegriad

ochr o’r tir a drosglwyddwyd

Lle mae mynwent a gedwir:

o Peidio ag ymyrryd &’r defnydd o unrhyw fynwent a gedwir, lle bo un yn
bresennol, nac i ymyrryd ag unrhyw ymwelwyr cyfreithlon. Y gwerthwr
sydd i benderfynu pwy sydd yn ymwelydd cyfreithlon. (Ni chaniateir
mynediad i unrhyw fynwent a gedwir ac eithrio pan roddir hawl tramwy
neu drwydded mynediad i wneud gwaith cynnal a chadw).

o Atal mynediad i bob anifail i unrhyw fynwent a gedwir, lle bo un yn
bresennol, a sicrhau bod cwn neu anifeiliaid eraill ym mherchnogaeth y
prynwr neu unrhyw un sy’n gysylltiedig a&’r prynwr yn cael eu caethiwo
fel nad yw ymwelwyr & beddau yn cael eu dychryn na’u bygwth.

Lle mae tir a gedwir (mynwent neu unrhyw dir arall): peidio & newid neu
ddymchwel yr eiddo heb ganiatédd ysgrifenedig y gwerthwr ac, os cytunir i
hynny, caffael pob caniatdd a chydsyniad priodol gan gynnwys y rhai sy’'n
ofynnol o dan ddeddfwriaeth, offerynnau statudol neu bolisiau lleol neu
genedlaethol. Rhaid i’r prynwr gopio manylion llawn unrhyw gais cynllunio neu
gais adeilad rhestredig i'r gwerthwr ar yr adeg y cyflwynir cais o’r fath.

Lle mae’r adeilad yn rhestredig: hysbysu’'r gwerthwr o unrhyw gais cydsyniad
adeilad rhestredig i dynnu unrhyw wydr lliw, bedyddfeini, allorau, organau,
clychau, cofebion wal neu blaciau sy’n bresennol yn yr eiddo ac anfon copi o’r
hysbysiad penderfyniad ar 6l ei dderbyn. Os rhoddir caniatad, rhaid i’'r eitemau
gael eu cynnig i'r gwerthwr ac mae’n rhaid rhoi tri mis o’r dyddiad tynnu i ymateb
a chasglu’r eitemau.

Lle nad yw’r adeilad yn rhestredig: hysbysu’r gwerthwr o unrhyw gynnig i dynnu
unrhyw wydr lliw, bedyddfeini, allorau, organau, clychau, cofebion wal neu
blaciau sy’n bresennol yn yr eiddo. Os rhoddir caniatad, rhaid i'r eitemau gael
eu cynnig i'r gwerthwr ac mae’n rhaid rhoi tri mis o’r dyddiad tynnu i ymateb a
chasglu’r eitemau.

Os gwerthir yr eiddo i barti arall (y parti caffael), bydd y prynwr yn ymrwymo i
gontract gyda’r parti caffael a Chorff y Cynrychiolwyr i’r perwyl y bydd y parti
caffael yn derbyn ac yn cynnal y cyfamodau a gynhwysir yn y trosglwyddiad
gwreiddiol ac yn ymgorffori'r un cymal yn nhermau unrhyw gontract gydag
unrhyw brynwr dilynol.

Polisi Trosglwyddo Eiddo i Grwpiau Cymunedol



Bydd y prynwr yn gyfrifol am dalu ffioedd syrfewyr a chyfreithwyr neu unrhyw
gostau rhesymol eraill sy’n codi o ganlyniad i unrhyw amrywiad, trwydded neu
gontract sy’n ymwneud ag unrhyw un o’r amodau uchod.

Hen Neuaddau Eglwys

Ni ddylai’r adeilad gael ei ddefnyddio ar gyfer cynhyrchu, dosbarthu neu werthu
alcohol*.

Ni ddylai’r adeilad gael ei ddefnyddio at ddibenion crefyddol**.

Ni ddylai’r adeilad gael ei ddefnyddio at ddibenion anfoesol, halogol, sarhaus
neu swnllyd; ar gyfer y cyfryngau seicig neu ocwilt; fel clwb neu unrhyw
ddefnydd a allai achosi niwsans neu amhleser i’r gwerthwr neu’r defnydd o
unrhyw dir a gedwir lle bo hynny’n berthnasol; ar gyfer priodasau.

Rhaid i’r eiddo beidio & chael ei alw yn Neuadd ... ac ni ddylid ei alw yn unrhyw
enw sy’n gysylltiedig &’i ddefnydd fel neuadd eglwys neu’r cysegriad

a drosglwyddwyd

Lle mae’r adeilad yn agos at eglwys sy’n dal ar agor: peidio & gwneud na goddef
na chaniatau unrhyw gwyn na dwyn unrhyw achos am swn neu darfu a achosir
gan ganu unrhyw gloch neu glychau yn yr eglwys gyfagos a freinir i'r
Trosglwyddwr.

Os yw'’r eiddo yn cael ei werthu i barti arall (y parti caffael), bydd y prynwr yn
ymrwymo i gontract gyda’r parti caffael a Chorff y Cynrychiolwyr i'r perwyl y
bydd y parti caffael yn derbyn ac yn cynnal y cyfamodau a gynhwysir yn y
trosglwyddiad gwreiddiol ac yn ymgorffori’'r un cymal yn nhelerau unrhyw
gontract gydag unrhyw brynwr dilynol.

Bydd y prynwr yn gyfrifol am dalu ffioedd syrfewyr a chyfreithwyr neu unrhyw
gostau rhesymol eraill sy’n codi o ganlyniad i unrhyw amrywiad, trwydded neu
gontract sy’n ymwneud ag unrhyw un o’'r amodau uchod.

* Caniateir gwerthu alcohol mewn cysylltiad & digwyddiadau cymunedol gyda
thrwydded digwyddiadau priodol gan yr awdurdod lleol.

** Nid yw’r ddarpariaeth hon yn golygu na fyddwn yn trosglwyddo eglwys neu
neuadd eglwys i enwad crefyddol priodol ar gyfer addoli, ond mae cyfyngiadau
penodol ynghylch y mathau o ddefnydd addoli a’r math o gniwp crefyddol y byddem
yn eu caniatau. Yr amod hwn yw ein hamod safonol i reoli gweithgarwch crefyddol
yn y dyfodol.

Polisi Trosglwyddo Eiddo i Grwpiau Cymunedol



